
Naradaya Sanatkumaraproktam Maheshvara Stotram

நாரதா³ய ஸநத்குமாரப்ரோக்தம் மாஹேஶ்வரஸ்தோத்ரம்

ஸநத்குமார உவாச ।
ஶ‍்ரு’ணு நாரத³ வக்ஷ்யாமி தி³வ்யம் மாஹேஶ்வரம் ஸ்தவம் ॥ 217॥
யஸ்ய பாடே²ந பூஜாயாம் ஸித்³த்⁴யந்தி மநவோऽகி²லா: ॥ 218॥
த⁴ராம்ப்³வக்³நிமருவ்த்³யோமமகே²ஶேந்த்³வர்கமூர்தயே ।
ஸர்வபூ⁴தாந்தரஸ்தா²ய ஶங்கராய நமோ நம: ॥ 219॥
ஶ்ருத்யந்தக்ரு’தவாஸாய ஶ்ருதயே ஶ்ருதிஜந்மநே ।
அதீந்த்³ரியாய மஹஸே ஶாஶ்வதாய நமோ நம: ॥ 220॥
ஸ்தூ²லஸூக்ஷ்மவிபா⁴கா³ப்⁴யாமநிர்தே³ஶ்யாய ஶம்ப⁴வே ।
ப⁴வாய ப⁴வஸம்பூ⁴தது:³க²ஹந்த்ரே நமோ நம: ॥ 221॥
தர்கமார்கா³திதூ³ராய தபஸாம் ப²லதா³யிநே ।
சதுர்வர்க³வதா³ந்யாய ஸர்வஜ்ஞாய நமோ நம: ॥ 222॥
ஆதி³மத்⁴யாந்தஶூந்யாய நிரஸ்தாஶேஷபீ⁴தயே ।
யோகி³த்⁴யேயாய மஹதே நிர்கு³ணாய நமோ நம: ॥ 223॥
விஶ்வாத்மநே விவிக்தாய விலஸச்சந்த்³ரமௌலயே ।
கந்த³ர்பத³ர்பநாஶாய காலஹந்த்ரே நமோ நம: ॥ 224॥
விஷாஶநாய விஹரத்³வ்ரு’ஷஸ்கந்த⁴முபேயுஷே ।
ஸரித்³தா³மஸமாப³த்³த⁴கபர்தா³ய நமோ நம: ॥ 225॥
ஶுத்³தா⁴ய ஶுத்³த⁴பா⁴வாய ஶுத்³தா⁴நாமந்தராத்மநே ।
புராந்தகாய பூர்ணாய புண்யநாம்நே நமோ நம: ॥ 226॥
ப⁴க்தாய நிஜப⁴க்தாநாம் பு⁴க்திமுக்திப்ரதா³யிநே ।
விவாஸஸே நிவாஸாய விஶ்வேஷாம் பதயே நம: ॥ 227॥
த்ரிமூர்திமூலபூ⁴தாய த்ரிநேத்ராய த்ரிஶூலிநே ।
த்ரிதா⁴ம்நே தா⁴மரூபாய ஜந்மதா³ய நமோ நம: ॥ 228॥

நாரதா³ய ஸநத்குமாரப்ரோக்தம் மாஹேஶ்வரஸ்தோத்ரம்

தே³வாஸுரஶிரோரத்நகிரீடாருணிதாங்க்⁴ரயே ।
காந்தாய நிஜகாந்தாயை த³த்தார்த்³தா⁴ய நமோ நம: ॥ 229॥
ஏதத்ஸ்தோத்ரம் மஹேஶஸ்ய ப்ரோக்தம் ஸர்வாக⁴நாஶநம் ।
ஶிவஸாந்நித்⁴யத³ம் விப்ர ஸர்பதந்த்ரப்ரகாஶகம் ॥ 230॥
ஏதத்தே ஸுமஹத்தந்த்ரே ஸர்வதே³வப்ரகாஶகம் ।
லோகாபி⁴லாஷஸம்பூர்திக்ரியாஸாத⁴நஸங்க³தம் ॥ 231॥
இதி நாரத³புராணே பூர்வபா⁴கே³ ஏகோநாஶீதிதமாத்⁴யாயாந்தர்க³தம்

நாரதா³ய ஸநத்குமாரப்ரோக்தம் மாஹேஶ்வரஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 91/219-230॥

